
ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

MUARRIXLIGI NAMUNASI  ...........................................................................................................................  13-18 

ВЛИЯНИЕ ЦИФРОВИЗАЦИИ ЭКОНОМИКИ НА ИНКЛЮЗИВНЫЙ РОСТ  

Худойназаров Фахритдин Хаитович 

БОШҚАРИШНИНГ МЕТОДОЛОГИК АСОСЛАРИ  ........................................................................  128-136 

Isomitdinova Gulbaxor Kurbonaliyevna 

Kirish. Ekologik fikrlashning oʻziga xosligi nimada ekanligini tushunish uchun 

“ekologiya” tushunchasini koʻrib chiqamiz. Hozirgi kunlarda ilmiy va oʻquv-metodik 

adabiyotlarda “ekologiya” atamasining juda koʻp, xilma-xil taʼriflarini uchratish mumkin. Umum 

qabul qilingan taʼrif boʻyicha, ekologiya bu tirik organizmlar tizimini, ularning atrof-muhit bilan 

munosabatlarini va turli xildagi hayot shakllari orasidagi bogʻliqliklarni oʻrganuvchi fandir. 

Lekin koʻpchilikning ongida “ekologiya” shu bilan birga “xavf-xatar”, “himoya”, “asrash” kabi 

tushunchalar bilan ham bogʻliqdir[1]. 

Tahlil va natija. Biologik ensiklopedik lugʻatda ekologiya organizmlarning bir biri va 

atrof-muhit bilan boʻladigan oʻzaro munosabatlari haqidagi fan sifatida taʼriflanadi. 

“Landshaftlar muhofazasi” imlo lugʻatida quyidagicha taʼriflar ham keltirib oʻtilgan: 

ekologiya — odam va tabiatning oʻzaro munosabatlaridagi ilmiy va amaliy 

muammolarning jamlanmasi; 

ekologiya — tabiat va uning hamda jamiyatning oʻzaro taʼsirlashuvlari haqidagi tabiiy va 

ijtimoiy fanlarning maʼlumotlarini sintezlovchi majmuaviy fan tarmogʻi; 

ekologiya jonli tizimlar va ularning yashash mudiri bilan oʻzaro taʼsirlashuvlarini 

oʻrganadigan biologik fanlardan biri. 

Shunday qilib, ekologik fikrlash uchun odamning tabiatdagi nojoʻya harakatlari 

natijasida yuzaga keladigan ekologik vaziyatlar yoki muammolarni hal qilish uchun fikrlash 

operatsiyalarining yoʻnaltirilganligi katta ahamiyatga ega boʻladi. 

Ekologik bilimlar ekologik fikrlash uchun asos boʻlib xizmat qiladi. 

Ekologik bilimlar — bular tabiiy sabab-oqibat bogʻliqliklari va qonuniyatlari haqidagi 

bilimlardir. Demak, aynan ekologik bilimlar tabiatshunoslikning mazmunini ochib beradi va 

jarayonlarni, bu jarayonlarning natijasi sifatida jonli tizimlarning oʻziga xosliklarini 

tushunishga imkon beradi. Faqatgina ekologik fikrlash pozitsiyasidan turib dunyo, borliq, atrof-

olam yaxlit bir butun sifatida qabul qilinishi mumkindir[2]. 

Ekologik fikrlashni shakllantirish faqat uchta bloklardagi — biologik tizimlar, yashash 

muhiti va bu muhim hamda tizimlardagi omillarning oʻzaro taʼsirlari haqidagi bilimlar 

egallangan ozgina yuzaga chiqa oladi. 

Oʻzlashtirilgan ekologik bilimlar tizimi xuddi shunday fikrlash usullari oʻzlashtirilish 

tizimi bilan chambarchas bogʻliqdir, chunki tabiatni muhofaza bilish zarurligi haqidagi bilimlar 

faqat bola tabiatdagi nojoʻya oʻzgarishlar sabablarini tushunib olgandagina va odam faoliyati 

uchun ularning (ham salbiy, ham ijobiy) oqibatlarini bashorat qila olishi mumkin boʻlgandagina 

taʼsirchan boʻla oladi. Bolalar tomonidan obyektiv va nisbatan toʻliq ekologik bilimlarning 

egallanishi ekologik fikrlashning obyektiv ravishda va toʻgʻri maʼnoda shakllanishini 

taʼminlaydi. 

Tushunchali-atamashunoslik lugʻatida ekologik fikrlash “atrof—muhitga toʻgʻri 

fuqaroviylik munosabatlarini asosi; axloqiy tanlov va bashorat qilish vaziyatlarida 

muammolarning sabablarini, mohiyatini aniqlash, ularni hal qilish, shuningdek, sabab oqibat 

aloqadorliklarini, ehtimoliy va bashoratli aloqadorliklarni, aloqadorliklarning boshqa turlarini 

belgilash” sifatida olib qaraladi[3]. 

“Ekologik fikrlash” tushunchasi asosiga sabab-oqibat aloqadorliklari yotqizilgan. Koʻp 

sonli tadqiqotlar koʻrsatadiki, kichik maktab yoshidagi bola sabab- oqibat aloqadorliklarini 

belgilash va tushunishda qiyinchiliklarga duch keladi. Bu yoshdagi bolalar uchun sababdan 

oqibatga qarab aloqadorlikni belgilash oqibatdan sababga qarab aloqadorlikni belgilashga 

qaraganda ancha osondir. Bu shundoq ham tushunarli: sababdan oqibatga qarab fikr 

yuritganda toʻgʻridan-toʻgʻri aloqadorlik belgilanadi, dalil (fakt)dan uni keltirib chiqargan 

sababga qarab fikr yuritganda esa bunday aloqadorlik bevosita berilmagan boʻladi, chunki 

koʻrsatib oʻtilgan dalil (fakt) turli— tuman sabablarning natijasi boʻlishi mumkin boʻlib, ularni 

maxsus tarzda tahlil qilish kerak boʻladi. Shunga koʻra, kichik maktab yoshidagi oʻquvchilar 

sabab-oqibat munosabatlarini joʻngina yodlab olishlariga emas, balki ularni tushunishlari, 

hodisalar orasidagi ichki aloqadorliklarni anglab yetishlariga intilish kerak boʻladi. 

Bundan kelib chiqib, oʻquvchilarni oqibat boʻyicha sababni topishga; biron—bir 

hodisaning oqibatlarini oldindan koʻra bilishga; tabiatdagi sababiy oqibatlarning 

murakkabligini koʻrsata olishga oʻrgatish kerak boʻladi. Oʻqituvchi aqliy faoliyatning mos 

holdagi usullarini shakllantirish yoʻli bilan ekologik fikrlashni rivojlantirishga 

yoʻnaltirmaydigan vaziyatlarda esa oʻquvchilarda bolaning rivojlanishi jarayonlarida oʻta sekin 

yoʻqolib boradigan fikrlashning notoʻgʻri yoʻldan borishi paydo boʻladi[4]. 

Tajribaviy tadqiqotlar koʻrsatdiki, tabiiy hodisalarning va odam faoliyatining 

oqibatlarining stixiyali paydo boʻladigan sababini tushuntirishlar oʻta nomukammaldir. Kichik 

maktab yoshidagi bolalar koʻpincha tabiat hodisalari va odam faoliyati oqibatlarini sababiy 

jihatdan tushuntirib berolmaydilar hamda ularning ayrim komponentlarini 

differensiallashmagan tarzda umumlashtirib berilishi bilan cheklanib qoladilar. Keyinchalik 

rivojlana borish davomida oʻquvchilar differensiallashmagan umumlashtirishdan undan ancha 

yuqori tartibdagi umumlashtirishga oʻtib boradilar, bunda oldin alohida sabablarni, keyin esa 

bu oqibatga olib kelgan mazkur sabablar majmuasini birlashtirib, ajratib koʻrsata oladilar. 

Shu jumladan, mazkur tushunchada prognostik (bashoratli) aloqadorlik ham koʻzga 

tashlanadi. U biron—bir maʼlumotlar asosida ekologik qonuniyatlarning boʻlajak rivojlanishi va 

boshlanishi haqida xulosa beradi. 

Bashorat — bu maxsus tadqiqotga asoslanadigan oldindan koʻra bilish, oldindan ayta 

olishdir; 

bu biron-bir maʼlumotlar asosida ekologik qonuniyatlarning boʻlajak rivojlanishi va 

boshlanishi haqida xulosa berishdir. 

L.V.Moiseyeva va I.R.Koltunovalar taʼkidlab oʻtadiki, ekologik bashorat qilish ishlab 

chiqarish kuchlarini joylashtirish, xalq xoʻjaligini rivojlantirish va oqilona rejalashtirishning 

zaruriy sharti boʻlib hisoblanadi. 

Bundan ham kam boʻlmagan ahamiyatga muqobil aloqadorlik ega boʻlib, u mavjud 

vaziyatlarda qabul qilsa boʻladigan eng optimal variantni boshqa koʻplab variantlar ichidan 

tanlay olish mahoratidan iborat boʻladi[5]. 

Muqobillik — bu ikkita yoki bir nechta ehtimoliy variantlar ichidan bittasini tanlab olish, 

bolada oʻz fikrining yagonaligiga shubhani tarbiyalash, bolalarcha fikrlashning shaxsan 

gipotezaga aylanib ketishi — faraz haqida guvohlik beruvchi oʻz tasavvurlarining yuz foizga 

toʻgʻriligiga ishonchni bartaraf etishdir. 

Gipoteza — biron—bir hodisani tushuntirish uchun olgʻa suriladigan ilmiy fikr-

mulohaza, farazdir. 

Bolalarda gipoteza tugʻilishi (va boʻlishi mumkin, keyinchalik esa tekshirilishi lozim 

boʻlgan), hissiy beriladigan predmet zarur boʻladi. Bu qoʻlda aylantirib, ushlab koʻrish, hidlash, 

oʻynash mumkin boʻladigan istalgan narsa boʻlishi mumkindir. 

Gipotetiklik eng avvalo tushuntirilishi lozim boʻladigan bilimlarga xosdir. 

Gipotetiklik — bu ilmiy bilimlarning fundamental xususiyatlaridan va odam fikrlash 

faoliyatining rivojlangan shakllaridan biri boʻlib, ularni hap doim qoʻllab -quvvatlash va 

rivojlantirish zarur boʻladi. 

Zamonaviy tushuntirishli (nazariy) bilimlarning gipotetiklik darajasini anglash — bu 

ularni toʻlaqonli oʻzlashtirish shartlaridan biridir. 

Katta yoshli kishi hech qachon bolalarning javoblarini, fikr— mulohazalarini va 

tushuntirishlarini talqin qilishda kinoyalilik va kulgiga qoʻyishga yoʻl bermasligi lozim. Xuddi 

mana shu narsa bolalarning savollariga nisbatan katta yoshli kishining munosabatlariga ham 

taalluqlidir. Savol va unga ehtimoliy javoblarning koʻzda tutilgan variantlari 9 gipotezalar) — 

fikrlashning bitta va xuddi oʻsha jarayonining ikkita oʻzaro bogʻlangan tomonlaridir. 

Qiziqishning yoʻqligi, mantiqiy shaklda qayd etilgan savolning mavjud emasligi oʻquvchilar 

fikrlashida gipotezalarning ham mavjud boʻlmasligiga olib keladi. 

Xulosa. Boshlangʻich maktabda bolalar gipotezalari bilan ishlashning asosiy 

yoʻnalishlari oʻz javobining yagona ekanligiga shubhani uygʻotish, tushuntirishli tamoyillarning 

empirik kuzatiladigan hodisalardan uzilish balandiligini oshirish, “agarda boʻlsa, u holda” 

oqibatlarini keltirib chiqarish mantigʻining paydo boʻlishi, kuzatilayotgan narsaning 

tushuntirishli sxema bilan naturalistik (tabiiy) qoʻshilib ketishini yengib oʻtish kabilardan 

iborat boʻladi. 

